
Tað gongur skjótt hvønn vegin 
í kvinnukappingini. Eftir teir 
báðar dystirnar í gjár er KÍ 
topplið. U;ndan hesum um­
farinum vóru tær í Klaksvík á 
fjórða plássi.

Nýggja felagsliðið ÍF/
Víkingur/B68 var í gjár í 
Gundadali og vitjaði HB. Hetta 
varð roknað at vera spennandi 
uppgerð millum tvey av lið­
unum, sum verða roknað at 

vera við í FM kappingini. Tað 
endaði 2-2, eftir at HB hevði 
verið frammanfyri 1-0 og 
felagsliðið frammanfyri 2-1.

KÍ var undir Mýruhjalla á 
Skála og spældi ímóti hinum 
felagsliðnum í Eysturoy, EBS/
Skála. Heimaliðið legði bragd­
liga fyri og var á odda, inntil 
seinni hálvleikur var fimm 
minuttir gamal.

Beinanvegin eftir steðgin 

vóru KÍ veteranarnir Malena 
Josephsen og Ragna Patawary 
skiftar inn, og fimm minuttir 
eftir steðgin javnaði KÍ. So gekk 
skjótt. Fimm minuttir seinni 
umsetti Malena Joesphsen 
brotsspark til 2-1 leiðslu, og so 
hugdi KÍ ikki afturum seg. KÍ 
vann 5-1.

Nú verður við spenningi sæð 
fram ímóti grannauppgerðini 
millum KÍ og ÍF/Víking/B68, 

sum verður í Klaksvík skíris­
dag. Sama dag verður granna­

uppgerð í Gundadali millum 
B36 og HB.

Jóannes Hansen

Síðsta vika hilnaðist væl á 
Toftum. Mikudagin spældu 
toftamenn seg við 4-0 sigri á 
útivølli ímóti Royn í fjórðings­
finaluna í kappingini um løg­
manssteypið. Fjórðingsfinalan 
verður annan páskadag á úti­
vølli ímóti B68.

Leygardagin átti B68 
heimavøll ímóti teimum næst­
bestu hjá EB/Streymi. Tað var 
eingin ivi um úrslitið. B68 vann 
5-2 eftir 2-0 í hálvleikinum og 
3-0, tá ið seinni hálvleikur var 
tíggju minuttir gamal.

Leygardagurin varð eyka 
góður, tá ið KÍ, sum undan hes­
um umfarinum var topplið, 
tapti. B68 hevur átta stig, og 
nú eru tað bara tvey stig fram 
til triðja plássið, sum skal til í 
oktober, um uppflytingin skal 
verða veruleiki.

Fimm ymiskir spælarar 
skoraðu B68 málini. Felags fyri 
teir allar er, at teir fótbóltsliga 
eru uppaldir í felagnum á 
Svangaskarði.

Í fyrra hálvleiki vóru tað 
Bárður Ólavsson Jensen og 
Gunnar Johannesen. Í seinna 
hálvleiki vóru tað Otto Reinert 
Petersen til 3-0, Esmar P. 
Clementsen til 4-1 og innskifti 
Karstin Clementsen til 5-1.

Málini hjá EB/Streymi skor­
aðu Gutti Dahl-Olsen, sum 
minkaði um munin til 3-1, og 
Hans Joensen, sum minkaði 
um munin til 5-2

Fjórðingsfinalan í steypa­
kappingini annan páskadag 
ber við sær, at B68 longu miku­
dagin skal spæla í sætta umfari 

í landskappingini. Tað verður 
á útivølli ímóti teimum næst­
bestu hjá NSÍ.

Undan ferðini vestur í Vágar 
leygardagin hevði næstbesta 
liðið hjá Skála hvørki vunnið 
ella tapt. Allir fýra dystirnir 
vóru endaðir við javnleiki.

Leygardagin tapti Skála 3-1. 
Harvið hevur liðið fýra stig 
eftir fýra javnleikir og eitt tap.

Jan Ingason Hansen, sum 
rættiliga er komin fyri seg 
aftur og í gjár varð skiftur inn 
á besta liðið í Fuglafirði, legði 
Skála framum longu í sjeynda 
minutti. Skálaleiðslan helt, 
inntil ein stórur hálvur tími var 
farin. Tá javnaði Hørður Ingi 
Egilson. Hann var ikki millum 
teir fyrstu ellivu hjá 07 Vestur. Í 
26. minutti avloysti hann Solo­
mon Kwao, og seks minuttir 
seinni skoraði hann.

07 Vestur skoraði tvey mál í 
seinna hálvleiki. Ken Fagerberg 
var málskjútti seks minuttir 
eftir steðgin, og í 62. minutti 
staðfesti liðformaðurin Høgni 
Egilstoft Nielsen heimasigurin, 
tá ið hann skoraði til 3-1.

Sigurin ber við sær, at 07 
Vestur framvegis ikki hevur 
tapt. Úrtøkan er trettan stig, 
og 07 Vestur hevur eins nógv 
stig sum Víkingur, ið er ovast á 
støðutalvuni.

Víkingur vann leygardagin 
2-1 á Sandi. Heilt merkisvert 
var tað, at sandoyingar skoraðu 
øll málini. Teir gjørdu sjálvmál 
bæði í 31. og 32. minutti, og 
tríggjar minuttir undan leik­
loki minkaði tann yngri av 
Santos feðgunum um munin. 
Sambært dómaraseðilin eitur 

hann Klayver Schimith Do 
Nascimento.

Víkingur er ósigrað 
topplið við trettan stigum. 
Sandoyingar hava nú spælt 
tríggjar dystir í lands­
kappingini á rað uttan at vinna 
stig.

Undan hesum umfarinum 
var KÍ topplið við tíggju stigum 
fyri fýra dystir. Leygarkvøldið 
fóru teir næstbestu hjá NSÍ úr 
Klaksvík við 3-1 sigri.

Longu í fimta minutti var 
amerikanski KÍ spælarin 
Darius Lewis so óheppin at 
stýra bóltin í sítt egna mál. 
Tíggju minuttir seinni skoraði 
hann í hinum endanum, og so 
var 1-1.

Javnleikurin helt sær 
bara í tríggjar minuttir. Jan­
nik Mathias Olsen legði NSÍ 
framum 2-1. Sum seinni hálv­
leikur leið, legði KÍ nógv fyri 
í álopspartinum í roynd at 
javna. Tað vóru nógvar spent­
ar støður í og kring NSÍ brots­
teigin, men tað eydnaðist ikki 
heimaliðnum at javna.

Í staðin var tað NSÍ, sum í 
skjótum álopi spældi seg fram 
til málmøguleika og staðfesti 
3-1 sigurin. Málskjútti var 
Mórits Heini Mortensen.

Í eitt ár hevur HB álopsspæl­
arin Sebastian Pingel verið 
skaddur. Síðstu mánaðirnar 
hevur hann arbeitt fyri at 
koma seg aftur. Teir halda seg 
hava brúk fyri honum á besta 
liðnum, og leygardagin var 
hann fyri fyrstu ferð í ár á vølli­
num, tá ið tað var grannaupp­
gerð millum næstbestu liðini 
hjá HB og B36.

B36 vann 1-0. Málið skoraði 
Niels Johnsson, tá ið tað rest­
aðu tólv minuttir.

Tá hevði HB verið undir­
mannað í 65 minuttir. Í 27. 
minutti hevði dómarin, Aron 
Sofus Vest, reyða kortið á lofti. 
Sebastian Pingel var óheppin í 
takling, sum dómarin metti at 
vera so mikið ógvusliga, at hon 
kostaði beinleiðis reytt kort og 
leikbann.

Hugaligt var tað hjá HB 
leguni at síggja Trónd Jensen 
aftur á vøllinum. Hann varð 

skiftur inn beinanvegin í 
seinna hálvleiki. Tróndur 
Jensen var í fjør sera týdning­
armikil miðvallari á besta 
HB liðnum, inntil hann eitt 
korter undan leikloki tann 23. 
september, tá ið HB við 2-1 sigri 
í Klaksvík tryggjaði sær FM, fór 
skaddur av vøllinum.

Síðani hevur hann ikki verið 
førur at spæla, men nú letur 
tað til, at tað ikki fer at vera 
so leingi, inntil hann aftur fer 
at vera at síggja á besta HB 
liðnum.

B68 er nú nógv nærri møguleikanum at vera við í kappingini um 
at flyta upp, enn toftamenn vóru undan hesum umfarinum

1. deild menn:

1. deild menn støðan
LIÐ	 DS	 VD	 JD	 TD	 MF	 MÍ	 MM	 (%)	 ST.

1	 Víkingur II	 5	 4	 1	 0	 14	 4	 +10	 13 
2	 07 Vestur	 5	 4	 1	 0	 12	 4	 +8	 13
3	 KÍ II	 5	 3	 1	 1	 15	 5	 +10	 10 
4	 NSÍ II	 5	 3	 0	 2	 8	 9	 -1	 9
5	 B68	 5	 2	 2	 1	 12	 10	 +2	 8 
6	 Skála II	 5	 0	 4	 1	 4	 6	 -2	 4
7	 B36 II	 5	 1	 1	 3	 3	 11	 -8	 4 
8	 B71	 5	 1	 1	 3	 8	 17	 -9	 4
9	 HB II	 5	 1	 0	 4	 6	 9	 -3	 3 
10	 EB/Streymur II	 5	 0	 1	 4	 9	 16	 -7	 1

Betri deildin kvinnur støðan
LIÐ	 DS	 VD	 JD	 TD	 MF	 MÍ	 MM	 (%)	 ST.

1	 HB	 4	 2	 1	 1	 9	 4	 +5	 7 
2	 ÍF/Vík/B68	 4	 2	 1	 1	 7	 4	 +3	 7
3	 B36	 4	 2	 0	 2	 4	 4	 0	 6 
4	 KÍ	 3	 2	 0	 1	 3	 3	 0	 6
5	 EBS/Skála	 3	 0	 0	 3	 1	 9	 -8	 0

KÍ – NSÍ 1-3 (1-2)
0-1: sjálvmál 15.
1-1: Darius Lewis 22.
1-2: Jannik M. Olsen 25.
1-3: Mórits Heini Mortensen 90.

B68 – EB/Streymur 
5-2 (2-0)
1-0: Bárður Ó. Jensen 21.
2-0: Gunnar Johannesen 30.
3-0: Otto Reinert Petersen 54.
3-1: Gutti Dahl-Olsen 54.
4-1: Esmar Clementsen 71.
5-1: Karstin Clementsen 76.
5-2: Hans Joensen 90.

07 Vestur – Skála 
3-1 (1-1)
0-1: Jan Ingason Hansen 7.
1-1: Hørður Egilsson 32.
2-1: Ken Fagerberg 51.
3-1: Høgni Egilstoft Nielsen 62.

HB – B36 0-1 (0-0)
0-1: Niels Johnsson 78.

B71 – Víkingur 1-2 (0-2)
0-1: sjálvmál 31.
0-2: sjálvmál 31.
1-2: Klayver Schimith Do Nascimento 
87.

Máltindurin
Bárður J. Heinesen KÍ		  6
Aksel B. Danielsen KÍ		 3
Bárður Ó. Jensen B68		 3
Clayton Soares B71		  3
Esmar Clementsen B68	 3
Solomon Kwao 07 V		  3

4. umfar
Mikudagin 17. apríl
NSÍ – B68
B71 – 07 Vestur
Leygardagin 20. apríl – páskaaftan
EB/Streymur – HB
Víkingur - KÍ
B36 - Skála

LEYGARDAGURIN VAR GÓÐUR Á TOFTUM

Kvinnur:

NÚ ER KÍ TOPPLIÐ

4. umfar:

Nýggja felagsliðið í Eysturoy megnaði javnleik í Gundadali ímóti HB

EBS/Skála – KÍ 1-5 (1-0)
1-0: Birna Tummasardóttir Mikkelsen 
10.
1-1: Sanna Svarvadal 50.
1-2: Malena Josephsen br 54.
1-3: sjálvmál 63.
1-4: Eyðvør Klakstein 66.
1-5: Eyðvør Klakstein 73.

HB – ÍF/Víkingur/
B68 2-2 (1-0)
1-0: Julia Naomi Mortensen 25.
1-1: Jensa Tórolvsdóttir 57.
1-2: Hanna Isaksen Højgaard 72.
2-2: Heidi Sevdal 85


